
ЙИСАТ УLА, АРТНАТ УLА, ХАНТЫ МИРЭВ НУПТАH ЯСАH!

Яlап таl тыlащ 
хутмет хатl 2001-мет таl 
вуш эваlт этты питас

Там lапатан, ихощъяhмет 
хатаlан, хон мувев lоватан 
сельской хозяйство хоща ру-
питты мохет емаh хатl постаты 
питlув. Ямал мув суhан, хоты 
аратаlн Россия lоватан, вой-хуl 
па lэтот энмаlты онтасан мет 
артан уlапса яммаlман уllа.

Муh округеван мет артан 
вуlы тащат тайlув. Щи веран, 
тащlув ант шимlаматы, шоши 
мир хоятlув йис уlапса ант 
хурlаты ураhан нётопсайт по-
стаман уllат. Касlыман яhхты 
хоятат пиlан уйтантопсайт ве- 
рыlыlайт, инщасlайт, муйн па 
нётты мосlат. Щит шеhк ям. 
Ванты ар пелак, шоши хоятlув 
онтасан муh пасанlуван нёхи 
па хуl кашh хатl уllыйl. Там 
йис lэвпасlув такlы, хоты сахат 
lуlан еllы уlмитсув. Няврэмlув 
па хиlыlув там хатlатан ищи 
пул порэмиlат.
Там хатlатан «Байдарацкой» 

совхоз 65-мет таlаl постас. 
Щита рупитты хоятат вуlы, мис 
па lов тащат энмаllат. Хуl 
веlапасlаlат, хоятат мис йиhкан 
йинщlтаlат, нянь верlат па 
мосты пормас тыныlат. Округ 
lоватан lув атэl туп лэп-
кат энмаllат. Хуllаl па вой 
сохlаl Тюменской область пеlа 
китlаllаl. Николай Бабин 
шуhат 1984-мет таlан совхоз 
кущая питмаlан, щита колба-
сат верты питсайт. Ин хонна 

Куш lаварт, па мосмаh рупата туlат
ям lэвпас lутты ураhан вошаh 
хоятат куртата яhхlат.
Lорвош районан уlты «Гор-

ковской рыбозавод» мохет кашh 
таl планlаl хуl веlпасlаман 
тэкаптаlат. Lувиlаl муh ант 
ёрэмиllув па кашh пуш кум 
шиттэван щита рупитты хоя- 
тlув эlты ханшиlыlув. Lув 
онтасэlан антом туп район, 
округ па аратаl Россия хон мув 
lоватан рыбоконсервной заводан 
верты хуlаh lэвпасlаl уйтман 
тайlайт. 
Щи тумпийн «Мужевской» 

совхоз тащатан яhхты мохиlув 
кашh таl артан вуlы нёхи 
мийlыlат. Щи нёхиlаl са-
диката, ашкуlаята па лек-
кар хотата тутlыlайт. 
Lув понты юрэlан па 
щёмеlан няврэмlув 
энамlат, мушаh хоятат 
тумтакlат.
Там постаты емаh 

хатl кеша муh ищи 
мойlапса ясаh китlув. 
Тумтак ёш, тумтак кур, 
ойhа-пищаhа, йисаhа-
нуптаhа!

Аллина Тоярова 
ханшам потар

Ямал мувев lоватаlан ун. 
Вошlаl па куртlаl кутан ям 
кут яhхты мосаl. Щишан мет 
оlhа, ищки хатlат пиlна, айнайн 
lонщаh таl юшат верты питсайт. 
Туп мелак хатlат ёхатlат, юшев 
нёхла йиl. Ванты, щи ураhна 
Ямал мувев кущайт нумасты 
питсат, ищи па кев юш lэщатты 
мосаl. Уlапса хен ураhан.
Дмитрий Кобылкин губерна-

тора уlмаlан, 2011-мет таlан 
юш верты вер нёхlас. Мет оlhа 
юшаl кев хишан шошапса. Щиты 
яртъяh таl сыс кев хиш эlты 
хув юш этас. Мет lаварт ус 
ёханат па соймат шоппи нормат 
lэщатты. Аратаlан 53 норам вер-
са. Щаlта па вуlы тащатан юш 
шоппи вуншты ураhна, 46 пайlы 
таха lэщатса. 2020-мет таlан ван 
хатlап тыlащан Дмитрий Артю-
хов, там йис округ куся ху, щи 
кев хиш юш пуншсаllы. Щи 
пора эlты таl-lуh сыс Надым юш 

Ай тахайт потты тыlащ 
1-мет хатl вуш эlты вой 
веlпасlаты ёх унтар па 
лэпак ураhан шушиlыты 
верытlат. Щи войhан ай кер 

тыlащ соханты унты мощат-
ты рахlат.
Щи ураhан кашh вой веl- 

пасlаты хоята нэпекlаl туhа-
щира lэщатты мосlат. Квота 

щиран Lорвош районан кат 
унтар веlты туп эсаllа, Кев 
сыl районан – ит. Аршак ки 
мощатlа, артнайн понlайты, 
сута маlайты.

Хув lавlам юш lэщатса

Рупиттыя ёхlы 

ёхатсат

Вет таl сыс сот моlтас энамты няврэм 
«Ориентир: Ямал» проект хуват рупитты 
ёхатсат. Ашкуlайн мет яма утаlтыйм 
няврэмат ун тахаятан утаlтытэlан вопи-
ман тайlайт, па щи юпийн Ямал муван 
рупитты lаваllайт.
Ун тахайн утаlтытэl порайн, кашh 

няврэм хоща куратор понман уl. Lув щи 
няврэм пиlан дистанционно уйтантыйl, 
потрэмийl. Округан практика мантыя 
нётаl, рупата лот каншты нётаl, юш 
аляl еllышак вуратты ураhан хоты 
рупиттыя мосаl.
Кашh няврэм атэl щиран вантlа. 

Диплом ёша вуты еlпийн рупатайн 
сараlаlайт, хота lуlан lув еllы рупит-
ты lаhхасат. Щишан, там проект онта-
сан ин ар пелак хоятат ёхи ёхатсат.

Хащам хатlатан Ямал гу-
бернатор Дмитрий Артюхов 
па ЯНАО ГУ МЧС куща Олег 
Гилёв уйтантысhан. Потар 
манас, хоты сахат аратаl вер 
Ямал мув lоватан МЧС хоща 
манаl. Тут хуратты щиран 
мосты пормас тармаl муй па 
антом. Иса lэрапса.
2023-мет таl вуш эlты 

МЧС хоща уlты мохет тут 
хуратты нётlат. Хой шимаl- 

шак шеп ох тайl, щи хоятат 
эlты ветхощъяh щёрасан 
сохаптаlайт. Туняl 217 хоят 
щимащ ох ёша вус.
Щаlта постаса, папуш эl- 

ты, суса йитыйн, срочной 
служба щиран вохты энам-
ты няврэмат верытlат МЧС 
хоща манты. Щи веран яlап 
специалистат этlат, хойтат 
рупата лотат лап пентты 
верытlат. Щиты нётlат.

Щи тумпийн округ lоватан 
щи кеша уlты рупата харата 
мосаl «Безопасная Арктика-
2027» хоща пиlтащты. Ван-
ты муh мув суhеван ищки, 
куртат па вошат кутlаlан 
шеhк хувтан уllат, яhхты 
щир ищи lавартан манаl. 
Щи кеша уlты хоятат нэ-
ман утаlтаты питlайт. Хоты 
сахат туhа-щира рупитты па 
нётты мосаl.

Папуш эlты этты вер

Лэпак па унтар мощатты рахаl

Аллина Тоярова ханшам потрат

хуват яhхты рахты питас. Туп ун-
шак машинайт яhхты верытсат. 

Щи юпийн юшев ямашак 
lэщатты питса. Туhа-щира так 

кев юш ун машинаятан яма 
аймтса. Йи леп, Надым вош 
па Пулнават эlты щи рупата 
манты питас. Щиты юшев ет-
шаптаты ураhна хут таl еша 
антомшак мосас. Манты юшев 
кутапан тут йиhк маты «Лу-
койл» нэмпи lапка яlпа этас. 
Щи тумпийн 13 lойlыты лот 
lэщатса, хота щутщаты, нампар 
вощкаты па вер сахат яhхты 
рахаl. Па еllы манты.
– Хув lавlам юшев яммаlса, 

щит шеhк ям! – Надым во-
шан уlты Раиса па Виктор 
Пырысевhан ястасhан. – Ванты, 
мин катhан Lорвош район эlты, 
щита ун эвев па хиlыlув уllат. 
Пулhаватан ищи рутат тайlув. 
Щишан ван кутан мойlыты 
яhхlув. Еlпи 10-12 щёс манты 
мосас, ин па 3-4 щёс. Щикем 
ям па сора!

Иван Сандрин ханшам потар

Юш верты ёх хащам lапатан Пулhават эlты Надым 
вош унты кев юш верты етшасат. Аратаl 344 кило-
метра юш яlпа этас. Щи ураhна таlаh ветхошъяh 
таl мосас.

«Lух Авт» газета кашh lапат йи пуш этlыйl. 
Тухаl ишан, ёхаттаl унты таlаh lапат хащаl. Щи 
веран, сорашак айкеlат мощатты ураhан, нынан 
мосаl «Lух Авт» поныlыты айкеlат «ВКонтакте» 
па «Одноклассники» хоща мощатыты.
Щи ураhан там QR-код мохты lоhаты, па муh 

верыlыты айкеllува ханшlтыяты. Кимет веран, 
айкеl lуhатты тумпийн, щита рахаl ясаh ханшты, 
потран сама ки рахас – пос понты.
Муh па, нын вантам айкеllан эlты ищи нопсэв 

тыеl-тохеl поныlыlэв, вантlэв – мата айкеlат 
па муй эlты хоятат lуhатты lаhхаlат.
Тумтак ёшна, тумтак курна ханты мир уlапсаев 

ияха понасман еllы туlэв, ханты мир ясhев 
шавиlэв!

Сорашак айкеl мощатты ураhан
Там QR-код хуват 
lоhаты па вантаты, 
муйсыр нётопсайт 
СВО хоща уlты 

мохета маlайт. Щи 
тумпийн нэhlаlа, 

няврэмlаlа, 
аhкиlаlа па 
ащиlаlа ищи 

нётопса вуты рахаl.

ОБЪЯВЛЕНИЕ

Ай тахайт потты тыlащан 
Хон мувев lоватан курн шуш-
ты хатl постаса. Округ вошlув 
па куртат эlты там ям вер 
хоща ар хоят пиlтащийс. Пос- 
там хатlэв кашиlы-мушlы 
сама юкантса. Щи хатаlан яh 
щёрас курм шушты мосас. 

Новый Уренгой вошаh хоя-
тат хащам щутщаты хатlатан 
вош кутапан уlты «Дружба» 
унтаh харан актащсат па щита 
уlты юшиет хуват яhхсат. 
Охсар куртаh ёх похла ак- 

тащмеl юпийн, ёшlаl-кур- 
lаl ант кашитты ураhан, за-
рядка версат па юхат, вошеl 
пуhаlан уlты унт юш хуват 
шушмасат. Щи юпийн, хорам 
ольпаh унтан ёнтсат, кассат па 
щутщасат.
Пулhават вошаh хоятат lо- 

хан хатэмиты хот хоща ак-
тащсат. Щита lохан манты, 
хуватэlан арсыр километрая 
lэщатам юшат уllат. Шушты 
юшаl вутаh па пайlы, тухаl 

Айкеlат

Яh щёрас курм шушты 
уйтантопса

тахайн рэп lоhlа нох хуhхlа, 
щаlта па иllы манlа. Кашh 
хоят lув кемаlан шушас.  
«Куран шушты хатl пос- 

таты уйтантопсая ма оlаh 

пуш ёхтыlысам. Апщем па 
пиlнэhем патан вохиlысlам. 
Ма нумастэман, тый ар хоят 
ант ёхатаl. Ёхатмеван, тата 
тэlыя энамты няврэмат, уна 
ювам хоятат, аhкет-ащет ай 
няврэмlаl пиlан, йи рупа-
тайн рупитты ёх ищи яха 
ёхатсат. Вошаh хоятlув ар 
пелак, ванта, иса хот lыпийн 
омасман рупитlат. Щаlта па 
машиная lэlапlат. Иса омас-
ман марэмаlайт. Щишан тамащ 
найh хатаlан муя па унт хуват 
ант шушиlыты, щутщаты, сыс- 
там шуван lаlты. Хоят lыпеl 
яммаlты ураhан, там шеhк ям 
вер. Юш хуват аl шуштыя, 
шеhк ар юр ант мосаl», – 
Александра Канева ястас.

Зоя Куртямова ханшам потар

 Еhк 
эlты 

хурыяты
Каматса хатlа йис, хоты 

ёлах щащматас. Щи веран 
кашh хоята, ун муй ай, 
хурыманшак уlты мосаl. 
Няврэмата потарты, ёхан, 
lор па тув питара ант ат 
яhхсат, еhк хуват ант ат 
хухатlысат. Мет шопаh, 
ин щутщаты мантэlан, 
каман хухатlытэlан.
Щи веран кашh аhкия-

ащия няврэмlаl пиlан ёlан 
потарты мосаl. Хоты нын 
lувиlаl самаhа тайlаllан, 
lув уlапсаеl эlты хурыlты, 
lув такlыlаl уlты ант 
верытlаты.

Аллина Тоярова 
ханшам потарhан

Ханшапсая 
пиlтащияты
Ас потты тыlащ 3-12-

мет хатlатан Ямал мув 
хоятат «Ун этнографиче-
ской диктанта» пиlтащты 
верытlат. Ихощъяhмет 
пуш манты ханшапсайн 
кашh хоят lув ошаl, 
номпсаl артаlаllы.
Ун хоятат ураhан 30 ин-

щасапса эlты тест lэщатlа. 
Щий йис уlапса, каш ве-
рат па аратаl Россия мир 
хоятат уlапса эlты инща-
сапсайт понlайт. Няврэмат 
ураhан, хой 16 таl унты – 
20 инщасапса ханшlа. Щёс 
щиран 45 минута аратан 
ханшатlа, аратаlан 100 
балл шитты рахаl.

Сусан ар пелак хуl веlпасlаты 
ёх ноптаlман па сойпиман 
уllат. Lорвош хуl веlпасlаты 
тахаята lуhтасты хоятат там 
порайн хоlна вар верlат па 
питель понlат. Там лопасан 
потрэм Владимир Петрович 
Сюртахов эlты туlэм.

Унтсыlкуртан 
энмас па рупитас

Унтсыlкуртан туп хуlам хуl 
веlпасlаты хоят хасяс. Влади-
мир Петрович няlъяh моlтас 
таl сита хуl веlман ус. Ин 
пенсияйн уl, туп исипа хуl 
мосятты яhхаl. Рупатайl эlты 
ситы ястас: «Ин ма Lорвошан 
уllам. Унтсыlкуртан энампсам. 
Рутlам хоl куртэван лоттаман 
уllат. Ин апщеhаlам – Герман 
па Аркаша сита хасьсаhан. 
Герман рыбака lуhтасаl. Ас 
питаран хот тайlам, аhкем-асем 
сита усhан, ма сита хуl веlман 
уllам. Семьяеван вет няврэм 
энмас. Яртъяh таl эlты асема-
аhкема нётты питсам.
1977-1979-мет таlhанан Ка-

захстан муван армияйн воен-
ной строителя усам, ударника 
lуhтассам. «Ударник коммуни-
стического труда» меваl посан 
юкантсайм. 
Армия эlты ёхатмем юпийн, 

мохты хуl веlпасlаты питсам, 
хутъяh таl унты рупитсам. 
Ин хоlна хуl веlты яhхlам, 
туп шимаlшак. Хун верытlам 
манlам, тухаl порайн ант 
яhхиlыlам. Таl-lуh иса хуl 
мосятман уllам. Сусан ин ар 
пелак ноптаllам. Таlан, катра 
пора сирн, хуllув мосятыlыlув. 
Каlнаh лепан, пун, питель 
понlув». 

Хоттэl хоятlаl 

Владимир Петрович ийимеl 
Ирина Ивановна Тарымова. Уlман 
сыс иса яха хуl веlпасlысhан. 

Няlъяh моlтас таl хуl веlпасlыйl  
Пенсияя манман по-
райн, 2020-мет таlатан 
«Ветеран ЯНАО» нэман 
юкантсайhан. Ишакты 
нэпекатан кашh lуh 
мийlысайhан. 2020-мет 
таl унты кашh таl 
планэl тэкаптысэl.
Ханты хоятэв кат- 

ра хуl веlпасlаты 
уlапсайl нумаlмийс: 
«Ийимем Катравош 
эlты. Сита уйтантыс-
ман. Си порайн муh 
энамты, каркам няврэ-
мат, мотура lэlапсув 
па манапсув. Кашh lуh 
Lорвош курт эlты хуl 
веlпасlаты ёх Наhк 

ям посlа па Халэв пухра 
ноптаlты пана китыlысаюв. 
Си порайн, туп lуhтасты панан 
ноптаlты верытсан, па тахаята 
ант эсlысайн. Туп Унтсыlкурт 
эlты яhкем хоп Катравош пеlа 
яhхас. 
Хуl ар ус. Планlув тэкап-

тысув. Йи пуш ёваlмиман, 
хуlамсот киlа хуl хойlыйс, хо- 
пен тэlаh. Тыlась сыс яh-вет- 
хосьяh тонна пишьян мийlысув. 
Хуllув ураhан сохаптаты охатан 
«Вихрь» мотур lутты рахас. Яма 

рупитlан, тыlась 
сыс кат, хуlам сё-
расан сохаптаlайн. 
Си порайн сит шеhк 
ям охат усат. Ар-
шак хуl уlман, яма 
рупитlан, таl сыс 
сютсиlан. Тохеl ант 
па вантlан. Си по-
райн хоlна няши 
(уды) поныlысув.
Ийимем пиlан 

хуlам няврэм энмаlсаман. Ун- 
шак отlув пиlаhhан. Евгений 
ай похев ин СВО хося лялясаl. 
Контракт ханшlтас, няlмет 
таlа йис, хоты сита уl». 

Lуh сыс хуl 
веlман уl 

Владимир Петрович пиlан пот- 
рэмиман, Анатолий ун похаl 
ликмас. Lув па lуh сыс хуl 
мосятман уl. Си вер эlты ситы 

ястас: «Ма Lорвош ашкуlайн 
катхосьяhмет таl рупитlам, 
инженера уllам. Там йис мо-
дифицированной ашкуlайт, ан-
том катра сиран. Тут, хошам, 
вентиляция иса вантман тайты 
мосаl. Lуhан договор хуват хуl 
веlман уllам.  
Няврэмат физкультурая утаl- 

таты хоята Пулhават вошан 
утаlтысам. Сэмlам вевтамат, 
леккаратан ант эсаlсайм, си-
шан пуhlа мантсам. Социальной 
педагогика специальность хуват 
етшаптасам. Ма Татьяна опем 
пиlан пиlаhhан. Lув па ай 
няврэмат утаlтыты нэhа етшап-
тас. Куртаh ай няврэмат хатl 
сыс шавиты хотан воспитателя 
рупитаl. 
Рупатая стаж ант тайман, 

нэмоlты тахая ант вуйlысайм. 
Канась пухаlан музейн кат 
таlкем экскурсовода рупитсам. 
Сяlта ёхи йисам. Хуlамlэм таl 
хуl веlман усам. 
Ай уlмем порайн хоlна ун 

асем пиlан хоlап вантты яhх- 
сам. Там йисан хуl шимаl. 
Бензин норма хуват маlа. Хуl 
веlпасlаты ёх яhхты юшаl 
хув. Lуhан рув порайн, хоlап 
каматса пуш вантты мосаl. 
Сохаптаты охаl нох ант этаl. 
Муй арат хасям яh таlан хуlаl 
маты тынаl ус, там хатаlан си 
аратан иси хасяс». 
Хуl веlпасlаты шеhк lаварт. 

Энамты ёх симась lаварт рупа-
тая ант кашасьlат манты. Со-
хаптаты охаl па шимаl. Сикуш 
ун кусяйт веlпасlаты ёх пиlан 
уйтантыlат, потрэмиlат. Кашh 
таl яlап нётапсайт lэсятlат, 
мосаh моlты порайн рупитты ёх 
сохаптаты па хуllаl маты охеl 
эlатlайт, уlапсаеl кенашак па 
ямашак манты питаl. 

Альбина Тырлина 
ханшам потар 

Владимир Петрович 
Анатолий ун похаl 

пиlан.

Ай тахайт потты тыlащ оlаh- 
мет хатаlан уна ювам хоятат 
емаh хатl постасат. Щи хатаlан, 
Белоярск куртан, СВО харан 
уlты ёх кеша нётапса верты 
хоятат ишаксайт. Тампуш, Ас 
потты тыlащан, хуlам таlа йиl, 
хоты lув яха актащман, нётты 
верэl еllы туlэl.

Мет воlаh мойlапса ясаh, нё-
тапса верат верты нэ Екатерина 
Ледкова эlты ястаса. Lув кат 
похаl СВО хара манман уllаhан. 
Муйкем самаl похhаlаl пеlа 

Мис пусам мис йиhк йинщты ураhан, 
округеван мисат пиlан рупитты вет хар уl. 
Щит – «ВАА-Агро» «Совхоз Байдарацкий», 
сельскохозкомплекс «Ноябрьский», «Аркти-
ческая ферма» па МСП «Мужевское». 

Lоватаlан нийlсот вой уl. Щиlта няlсот 
мис пусман тайlа. Кашh хатl lапкаята, 
ашкуlаята, ай няврэмат хатl сыс яhхты 
па леккар хотата яlап мис йиhк, творог, 
сметана, йогурт па мис вой туlа. 
Там ванан Охсар куртан уlты мис хота 

хоlна хольмаh пеlа нийl яlап ханшаh 
сыра мис туса. Вурlаl яммаlтам войт 
Кировской область племенной заводан 
энмаlсайт. Тамащ мисат матты ки ищки 
муван уlтыя сорашак утаllат, пустыйн па 
аршак мис йиhк маlат.  

Щутщаты хатlатан, Катравош каш 
верты хотан «Осенняя фантазия» 
мастер-класс манас. Уйтантопсая ёх-
там хоятат хорам хорат, анат, арсыр 
пормасат версат.

Овс мувеван, сус – щит щеhк хорам 
пора. Мувеван арсыр вонщапсаятан 
мойlаlаюв. Унтан юхат аl волиlат. 
Лыпатlаl хорам ольпаh тутан lэlат. 
Хот пуhаl пушасан энмаlтам щурне-
татан, lэты торнатан маlаюв. 
Катравош куртаh мохет верант-

ты хатlэl кеша арсыр хорам лып-

тат акатсат па сораlсат. Щутщаты 
хатаlан яха актащсат па верант-
ты омассат. Кашh хоят lув хошты 
хорамаl верас.
«Тамащ уйтантопсайт вертыйн, муh 

анта касты щира верантlув, ант ар- 
таlаlув, хой хоят рупатайl мет ям-
шак. Ай потар кашн, муh муhев амат-
ты хорамат lэщатlув. Хой па яlап 
вер этаlтаl. Кутlуван утаlтыlув, 
пиllув ураhан аматlув, няхlув. Утща 
ёlан омасман кашlы. Тамиты яха 
ёхаттэван, пора сора хащаl», – куртаh 
эви Ирина Тохма ястас.  

Самаh нётапса вер

Зоя Куртямова ханшам потрат

нумасман хошийl, туп шука 
ант питас па рупатайlы ант 
омасаl. Там верантты хар оlаh 
хатlат пуншам эlты, кум шит-
ман, кашh пуш тый ёхтыlыйl. 
Нэhат тата сохам эlты хошам 
посат, сэвам вайт сэвlат, сай 
верты хоlпат хушlат, нянь 
сораllат, тут сунат верlат. 
Там ванан ляль хара ма-

нам куртаh пох, щутщаты 
ёхи ёхтыlыйс. Нётапса верты 
нэhат хоща lоhтыйс па айкеl 
тус: «Муhев щита сай верты 
хоlпат шеhк мосlат. Ёlта кит-

ты пормасата ай няврэмат 
иты иса аматlув». Нэhат 
ищи курмат тащ lэщатам 
вет хоlап, сэвам вай хус 
пара, тут сун хус хошап, 
шай, саккар, шук lэтот 
актапсат па китты щира 
яма хушсаllаl. Юхат, 
ляль харата манты ма-
шинайт пиlан китсаllаl. 
Хоlапlаl шоши муваh по-
хата маты парсаllаl. 
Хащам таlат сыс, Пул- 

hават перна хот куща ям 

Яlап мисат тусайт

Хорам лыптаh сус пора

Ин куртаh мис хотан хуlамсот 
пеlа нийlъяh воя йис. Тови ле-
пан яlап мисlаl пошхаhа йиlат 
па пусты питщаlайт. Еl маты 
мис йиhкаl, план щиран, ищи 
арашак йиl. 
Тайты войlаl lапатты ураhан, 

шеhк ун юр понlа. Туняl эlты 
артаlаман, там таl кеша аршак 
торан lутса. Хащам таlан lутам 
«гидропонной комплексан» таl 
сыс нянь торн сэмат энмаllайт. 
Щаха щи восты ванши торанlаl 
комбикорм пиlан lанта руватlайт. Щиты 
таlаh таl, мисат яlап восты торан lэlат. 
Шоши мувев арсыр нётапсайт пиlан, ёра 

вер туты хоятат так куран lойты верытlат: 
рупатаеlан кен верты арсыр машинайт 

lутты, вой тащlаl яlпитты, мис хотlаl яма 
lэщатты,  рупитты хоятlаlа ох сохаптаты. 
Тамащ рупата тувман, там йис пора хоятат 
куш кепа мис йиhк йинщты па мис йиhк 
эlты верам lэтотат хоlна ант ёрэмасэl.

ясаh партапса хуват, lув хуlам 
пуш Белгородской мув сыlан 
уlты ащиlы-аhкиlы хащам 
няврэмат кеша нётапса пормас 
актыlысат. 
Кашh lапат кимет па няlмет 

хатlатан, уна ювам хоятат, 
ашкуlа-интернатан уlты па 
утаlтыты няврэмат, «ZOV серд-
ца» нётапса верат верты айlат 
ёх lув хощаеl пиlтащиlат.  

Тамиты яха актащман, йи 
рупата яха верман, муh СВО 
ляль хатlат паты ванамаlув. 
Щита уlты ёх хоятlув тумтак 
ёхи ат ёхатlат. 
Нётапса туты нэhlува мойlапса 

ясаh китlув. Хошам самlаl 
эlты манты па ям номасан вер-
ты нётапса верlаl соханты тай 
ант ат тайlат.  Ям верат верты 
хоят аршак ат питаl. 

Амаматщет 
1. Хой няврэмат уроката вохаl? 

2. Муй тахайн урокат манlат? 

3. Ханшты юхат хота оllат? 

4. Урокат кутан муй уllыйl? 

5. Таl сыс няврэмат муй пора шеhк самаhа 
lаваllэl?  

6. Ханшты 
нэпекан муйн 
ханшlа? 

Яlап утаlтыты пора

Тыlся си йис, хоты няврэмат утаlтыты пит-
сат. Эвет па похат lуh сыс марэмасайт, ашкуlая, 
lухасlаl па утаlтыты хоятlаl хося lаhхаман 
хухаllат. 
Ашкуlа уlапса мет ям: ар хорпи верат, уйтан-

топсайт, касапсайт, вантопсайт манlат. Шеhк умась 
пора. Там лопасан няврэмат ураhан ашкуlа эlты 
потар, амаматщет па яма утаlтыты кеша lэсятам 
партапсайт понlув. 

 Хоты ашкуlа ясаh 
па ашкуlа верат 

тыйсат 

Ашкуlа ясаh греческой «schol» ясаh 
эlты тыйс. Сютсяты па верантты сирн 
толмащlа. Lув антом туп сютсяты сир 
тайс. Си тумпийн хоlна утаlтыты, 
хуlантты вер ус. 
Мир хуват ар хорпи ашкуlайт уllат: 

касlыты, ущты, мув, йиhк иlпийн, на-
рас сый хуват па па отат. 
Хон мувеван государственной па офици-

альной мет оlаh ашкуlа Пётр I уlам по-
райн пуншса. Lув катхосьяh-lапатхосьяh 

Хуlам тыlась сыс сютсяман, няв-
рэмата ашкуlая мантыйн, аlаh нох 
киlты lаварт, мосты порайн оlты па 
шук. Ашкуlа уlапса кентат верты 
ураhан, каматса партапса ханшlув. 

Муй си кеша верты мосаl:  

* Аlаhсахат ашкуlа эlты ёхи ант 
хасьты ураhан, lуматты сохат, нэпе-
кат па ашкуlая мосты пормасат етан 
актаlан. Си верат кашh хатl верты 
ки питlан, ашкуlая мосты порайн 
ёхатlан. 

* Муй сиран утаlтаты хоятlан 
па lухасlан пиlан уllан, ситы lув 
наh пиlэlан самаhа па lухсаhа уlты 
питlат. 

таl lоват похат ураhан lэсятман ус. 1565-
мет таlан мет оlаh букварь Иван Фёдоров 
актас па эсlас.  
Ветъяh пеlа хуlам хон муван утаlтыты 

пора яlап таl тыlась оlаhмет хатl эlты 
питсяl. Хутхосьяh муван ай кер тыlасян. 
Хон мувеван па 122 па муватан няврэмат 
ашкуlая щёхар тыlась оlаhмет хатаlан 
утаlтыты манlат. 

Япония муван утаlтыты пора ун кер 
тыlась оlаhмет хатl эlты ай кер тыlась 
оlаhмет хатl унты манаl. Эвет па похат 
туп йи тыlась сютсяlат. Хоlна Индоне-
зия (яlап таl тыlасян) па Индия муван 
(ун кер тыlасян) няврэмат па йи тыlась 
ант утаlтыlат. Аргентина, Эквадор, Па-
нама па Сидней тахаятан няврэмат няl 
тыlась ашкуlая ант яhхlат. 
Мет хув урок Австралия муван 2003-

мет таlан ус. Хутъяh пеlа няl сёс 
манас. Францияйн няврэмат хус посан 
понты верытlайт. Германия, Австрия, 
Чехия па Словакия муватан вет мет атом 
пос, ит – сит ям. Россия мувеван па па 
муватан вет сит мет воlаh па ям пос. 

* Ашкуlа пормасат шавиман таяlан, 
урокатан яма хуlанта, сютсяты по-
райн шеhк аl навра, нэмоlты верlы 
аl хухатlыя, lэты хотан, классан 
наhен яма этаlты. 

* Ёхи маты урокат яма па мосты 
порайн вераlан, ант моштаты вер 
инсясты аl паlа, муй иса lэрамта па 
наh юрlана эваlман уlа.  

Мосты нётапсайт: 

Яма хуlанта, утаlтыты тахаен па 
нэпекlан шавиман па сыстама тайи. 
Па хоятата нёта па кашh хатl нэпе-
кат lуhта. 

Альбина Тырлина lэсятам лопас

(Луhхансяп) 

(Пормас шавиты хошап) 

(Класс)

(Сютсяты сыс) 

(Lуh)

(Ханшты юхан)

Няврэмата ашкуlа 
нётапсайт

Кат яйhан эlты йис потар
(Оlаh шупаl № 40 lуhтаlн)

Lораl lарытман иса атаh-хатl шушас, 
хуlмет хатlа йис, па щи тахая ёхтас. 
Ёшhаlаl щёмlыя йисhан, курhаlаl щащlы 
питсаhан. Шаhк йиhка lыllас, щах ме-
тас. Ай саhхам lоhlа омпсас па омасаl, 
вантыйl. Lор нумпийн сот халэв хещман 
увман йиhк соха сора кеша иl ханамтыlат 
па нох пурlаlат. Итаl ай хуlые мощатаl, 
кимет отlаl lув хощайl ванамаlат, хуlаl 
нох нярэмаlа. Войlаl пеlа ванттаl эlты, 
метам вераl хоlты ёрэмасlы. Еша омпсас, 
щутщас па еllы шушмас.
Щи шушас, шушас па щи метас, аl 

лунийl. Курhаlаl еl ант хатlаhан, сэм- 
hаlаl лап манlайhан. Моlты кут вантаl, 
ур хот lойтаl ныlа. Тохи щи шушмас. 
Нумасыйl: «Куш кепа хота ёхатсам, яма 
lэlам, хошмаlтыlам, щутщаlам па иl 
оllам».  
Хот lыпия lоhас. Норы ант тайты пел-

ка манас. Ныра катlащас па lойl. Щах 
щёмlы питас. 
Хотаh пиращ икеlан инщасlа:
– Хоlща ёхтам ху? Уlты мувен хуван 

уl, ванан уl?
Отшам, lэваса потартты айшак пох еl 

нюхмас:
– Хоlща, хоlща?! Хоlща шушсам, щиlта 

ёхатсам. Муй наh манэм инщасlэн. Муй 
ант ныlа, метсам, lэты lаhхаlайм. Мет 
оlhа манэм lапты.
Пиращ икийн па щи инщасlа: 
– Хув юшен шушмен порайн, турам 

хорпи восты lоран, хуl веlты ёхlам 
вантсаllан?
– Ха-ха-ха! Вантсаllам щи. Йи ай хуlые 

туп мощатсат па щи. Увман, хещман, 
кутlаlан кутармиман, щи ай хуlыеl ёхи 
lавемасэl. Хоlна па lор питар панаl поща 
версэl. Йиhкаl хиша руватсэl.  
Туп щи ясhат ястас, хот тайl патлама 

йис. Восты lоран хуl веlпасlам сот халэв 
ёхи ёхатсат. Ёхи lоhlат па lув эlтэl атма 
потартам мойh икеl ёхи lэlэl. Войlаlан 
щиты порам па нэмоlты lоваl ант хащас, 
нэмоlты шукаl ант хащас. 

Хува воймтам ун яйl нох верlас. Апщеl 
ёхтам вер эlты потар хуlаl па номпсаl 
хоlты шакаl. Муйкем отшам, ищи па 
щаль, апщеl ат уl. 
Вотам пиращ икеl lув пеlайl ястаl:
– Щиеlт пеlа аl нумаса, шук аl 

тува. Уlапса йи еllы манаl. Уlтыйн 
еша номпсаhа уlты мосаl. Ухlэн муй 
вуlыlан еlпийн манlат?! Моlты ястаты 
ураhан уhlэн пуншсэн ки, нумаса, хоя 
муй потарlан.
Пиращ ики халэв-похlаl пеlа керlас:
– Нын па эви апщан хув юша актаlан. 

Вуlэт кираты па онас lэщататы. Катhан 
ёхи манlаhан.  
Сот халэв-яйlаl па щи увман, тохаllаl 

ёваlман нох пурlасат па хот тай вус эlты 

кимlы пеlа мантсат. 
Ешауl, ким пелакан, вуlы тащ ёхатмаl 

щащаl. Ухlат таlты сый. Мойh пох 
хотаh эви пиlан юша актащlаhан. Мантан 
еlпийн пасан омасса. Пиращ, вотам ики 
няврэмhаlаl пеlа ястаl:  
– Каман тащ lэщатам онасан lаваllайhан. 

Халэв сот яйlанан сот вуlыйн масайhан. 
Войlан шавиман таяlан. Вуlы тащан, ту-
рам хусат иты, ара ат энамаl. Нушая па 
щёмlы питам хоятата нётман уlаты. Хоят 
вера питтыйн, ванан уlаты. Нын эlтан 
опращlув нэм еllы манаl. Яlап хоттэlат 
тыйlат. 
Айlат хоятhан вотам ики ястам ясhат 

пиlан кашащсаhан. Хув юша мантан 
еlпийн, ох понтсаhан па ким этсаhан. 
Хув, муй ван мантсаhан, имоlтыйн щах 

етшам, катра тонты хот унты ёхатсаhан. 
Ин айlат ху ухlаl эlты иl навармас па 
хотаl хоща хухаlмас. Уваl:
– Ун аhкие, наh хоlна lыlаh? 
Хот эlты туп щащты пиращ тур сый, 

тэваh вот рув иты, ёхlы ёхтас:
– Похие, хоlна lыlаh. Пиращ lукары 

хоты йиlам, lаlты кемеман lаllам.
Ун аhкеl тур сый хуlмаман, айlат ху 

нох амтас, хот lыпия lоhемас па ун аhкеl 
пеlа ястаl:
– Ун аhкие, lуматlыя, мин наhен патан 

туlэман, ям уlапсайн еllы уlты питlув.  
Ин ун ими, хиlы похаlан тувам хо-

шам сах нох lуматсаllы, ун охшамаl 
мила ярсаllы па ухlа lэlас. Онас еllы 
нёхlас.
Шик унт эlты хар тахая питмеlан, саhхам 

кащаlасат. Паlатаlан паl, вутатаlан ун. 
Тайl паlhат кутан ант ныlа. Lаhкарlаl 
хоща lонщ оlаl. Щи паl саhхаман хот 
lонщсат. Паl тахайн уlман, хув муват 
яма ныlайт. Яlап сохан лаhкам хотэl ищи 
хуваlта ныlа. Вуlы тащlаl мув кератман 
яhхlат. Опращlаl ин там хатl унты щита 
щи таhха уllат. Няврэмlаl, хиlыlаl мув 
хуват шушиlыlат.  

Зоя Куртямова lэщатсаllы

Хорат потарlат

Пулhаватан, ай тахайт пот-
ты тыlащ 3-4-мет хатlатан 
«Дары Ямала» тынасты хар 
хоща ёхтыlыты рахас, вантты 
па муй сама рахас, lутты.

Ямал па Тюменской об-
ласть муватан энмаlтам, lэ- 
щатам lэвпасат тынысайт. 
Lэвпас тумпийн, ёшан верам 

хорам мосты пормасат па 
алиlысайт. Хой кум шитас, 
иса тынасты-lутасты хар хо- 
ща ёхтыlысат.
Кашh хоят, хой моlты ям 

от lэщатас, ёхтыlыты па 
ищи тынасты верытас. Мойh 
хоятат кутан Харсойм, Охсар 
вош па Канащ пухар эlты 
тынасты ёх па ус.

– Там ярмарка тумпийн ма 
кашh щутщаты хатlатан тый 
ёхтыlыlам, ёнтам буркайlам 
па тапочкайlам тыныllам. 
Ванты, рупитты хатlатан, ма 
ёlан омасlам, кепаl татаllам 
па ёнтасlам, – уна ювам нэ 
Тамара Кондыгина ястас. – 
Сус тынасты харэван ныlа, 
муй арат lэвпас lэщатса. 

Тата ма пишьян яlап lытап 
lутсам. Щикем эпlаh! 
Тынасты хар хоща урхот 

lонщман ус, хошмаlтыты па 
шай йинщты рахас. Тамащ 
хатlат онтасан хоятат таl 
кеша сопасат версат.

Иван Сандрин 
ханшам потар 

Сус пора тынасты хар

